
muwaza ya tamak na ta genabinnusan ta, ta sikawman yau muwaza
lamangan sasikawman tu tamak. azu sikawman na Rulam ya, mipil ita tu
“ Rapedadaw ay sudad ™ ussa lubung na sudad Rapedadaw, ta teReq na
sudad Rapedadaw zin na patenaqu, nazau ay sudad gasukaw temayta ya
sunis, wanma Raya ti tasaw na ay ganengi temayta, Ragana muwaza imi na
tamak.

suppaRan su azu siqudus isu tu tengen ay, taytan na ’dak meqiwat ma
Isu. ussa wanma qudus yu, yau a lubung gaya. azu tengen lubung na
lazat *nay, azu mebakes, meqgiwat izip na, senayau tenaytan na zuma lazat.

azu matiw isu sa naung semaqsagay, muwaza gagaytisan ta suwayan
seRay ta paRinan. semanu bagian timaitan, *“ satamak tu tebaRi ay simau,
satawaR ka pasi satawaq! azu siggay, pagaw seRay geluqut nayau
qasatawaRan qaya. ” Ragana, izan ta tu tebaRi ay dingki pagsuppaR tu
lazat, “ satawaR ka! ”.

Rapedadaw semanu tu lazat tu satawaRan gaya, azu ta tukayan yau

kelawkaway ay tabalan na tu Rapedadaw ay Rais, semanu tu gagaytisan,

tamak

naRin mezaki. Ragana pataz ita temayta tu Rapedadaw ay Rais basayan na
suppaRan ta ti yau semangsangi ay tazian, naRin mezaki.

29 ¢¢

imi na puli ay tamak nani, ““ nengi t1, ” *“ nengi, ”. azu pasaqay ita tu
gitun ta lazanan, temayta ita tu tebaRi ay dingki, tumqgez ti ya gitun, utuby
seRay lazat. meliway ti tu puli ay dingki, gawka nengi ita pasangayaw
pasagay tu gitun, semagay lazat. yau pama zuma, muwaza kisasa izan tu
puli ay tamak, pagsuppaR tu lazat Ribang zau sapagangian tu banang
ta, ussa temawagq ay.

pataz ita temayta tu busaR ay qudus ta isingan, siqudus tu maRung ay
busaR ay qudus ya ising. taytan ta busaR ay tamak nani, kasianem ti ita,
“medames 7, “ sapaqanengian tu izip ”, “ mai dasam > senazau ta
genasianeman. wanayka, ta wawayan na busus, Rulam, yau mepatay ay
yauzuma busaR ay tamak na qudus na, pagsuppaR tu zuma lazat yau
mepatay na leppaw zau.

Imi na tamak, ganengi ita semanu pagsuppaR tu mazemun niana imi na

tamak zau.

